3.árg. 29. tbl
www.simnet.is/handis
              23. september 2002



Fréttir frá síðasta hádegisfundi
Það voru fagnaðarfundir þegar félagar handís hittust á fyrsta hádegisfundi vetrarins 12. september s.l. og rifjað upp að þetta er þriðji árið sem við höldum hádegisfundi. 

Ólöf Unnur hafði framsögu og ræddi: SKRÁNINGARTÆKNI HÓPHANDLEIÐSLU. Hún byggði mál sitt á bók Birgittu Larsen: Grupphandledning med yrkesverksamma og mælti mjög með bókinni fyrir alla sem handleiða hópa og sagði hana vera mjög gagnlega – nánast uppskriftabók í hóphandleiðslu. Bókin er til útláns hjá handís. 

Ólöf Unnur lagði áherslu á mikilvægi þess að kynning handleiðslunnar í upphafi væri þannig að væntingar handleiðsluþega yrðu raunhæfar. Kynningin yrði einnig að vekja forvitni og áhuga á því sem hópurinn getur skapað saman.  Grundvallaratriði væri virðing fyrir handleiðslunni sem verkfæri. 

Síðan fjallaði Ólöf Unnur um mikilvægustu áhersluatriði hvers fasa fyrir sig og kom síðan að meginmáli sínu: Skráningartækninni. Þar benti hún á eftirfarandi atriði fyrir handleiðara að vinna út frá:

HÓPURINN
Samsetning, andi, tilfinningaplan, hvar staddur, hindranir.

EINSTAKLINGURINN Í HÓPNUM

Hver er hann, hvað lýsir honum faglega og hver er sjálfsstyrkur hans.

VINNUAÐSTÆÐUR OG UPPBYGGING

Hliðstæður, erindi, hvað er einkennandi fyrir hópinn.

ÁLIT – HEF ÉG HUGSAÐ RÉTT?

Kanna tilgátur með því að setja fram spurningar.

HUGMYNDAFLUG Í GREININGUM

Öll ofangreind atriði útskýrði hún síðan nánar. 

Umræður urðu líflegar og auðheyrt að þátttakendum fannst erindið og umræður bæði fróðlegar og skemmtilegar.
Næsti hádegisfundur er 10. október. Þá mun Hallveig hafa framsögu og verður efnið kynnt síðar.
Munið að taka frá þennan klukkutíma til þess að nota í fræðslu og góða samveru.

Trúarhugmyndir eru kennisetningar og staðhæfingar varðandi staðreyndir og aðstæður hins ytri (og innri) veruleika og þær segja oss eitthvað sem vér höfum ekki uppgötvað sjálf og þær gera kröfur til að vér trúum þeim. 
Freud

